
დასკვნა ფინანსური ანგარიშგების შესახებ  

 

აჭარის ავტონომიური რესპუბლიკის მთავრობის საქვეუწყებო 

დაწესებულება - საარქივო სამმართველოს ხელმძღვანელობას      
                         

 აუდიტის დეპარტამენტმა აჭარის ავტონომიურ რესპუბლიკაში  ჩაატარა  აჭარის 

ავტონომიური რესპუბლიკის მთავრობის საქვეუწყებო დაწესებულება - საარქივო 

სამმართველოს ფინანსური  აუდიტი, რომელიც მოიცავს სამმართველოს ბალანსს 2014 

წლის 31 დეკემბრის მდგომარეობით და მასთან დაკავშირებულ ანგარიშებს. აუდიტი 

მოიცავს შემდეგ ანგარიშებს: ანგარიში ხარჯების ეკონომიკური კლასიფიკაციის 

მიხედვით, ანგარიში არაფინანსური აქტივებით საკასო ოპერაციების შესახებ, ანგარიში 

ფინანსური აქტივებით და ვალდებულებებით საკასო ოპერაციების შესახებ, ანგარიში 

წმინდა ღირებულების შესახებ, ანგარიში არაფინანსური აქტივების მიღება-გასვლის 

შესახებ და ანგარიში ავტომანქანების ექსპლუატაციაზე გაწეული ხარჯების შესახებ. 

აუდიტი ასევე მოიცავს ანგარიშს ეკონომიკური ნაკადების შედეგად ფინანსური 

აქტივებისა და ვალდებულებების ცვლილებების შესახებ. 

 

 ხელმძღვანელობის პასუხისმგებლობა  

აჭარის ავტონომიური რესპუბლიკის მთავრობის საქვეუწყებო დაწესებულება - 

საარქივო სამმართველოს ხელმძღვანელობა პასუხისმგებელია ფინანსური 

ანგარიშგების მომზადებასა და მის სამართლიან წარდგენაზე საქართველოს 

პრეზიდენტის 1998 წლის 6 თებერვლის №70 ბრძანებულებით დამტკიცებული 

„საქართველოში ბუღალტრული აღრიცხვისა და ანგარიშგების შესახებ“ დებულების, 

საქართველოს ფინანსთა მინისტრის 2007 წლის 28 დეკემბრის N1321 ბრძანებით 

დამტკიცებული „ბიუჯეტების დაფინანსებაზე მყოფი ორგანიზაციების ბუღალტრული 

აღრიცხვის შესახებ“ ინსტრუქციისა და 2008 წლის 16 აპრილის „ბიუჯეტების 

დაფინანსებაზე მყოფი ორგანიზაციების ბუღალტრული ანგარიშგების ფორმების 

დამტკიცების შესახებ“ N364 ბრძანების შესაბამისად. 

   აღნიშნული პასუხისმგებლობა მოიცავს შიდა კონტროლის სისტემის 

შემუშავებას, დანერგვასა და შენარჩუნებას, რაც საჭიროა ისეთი ფინანსური 

ანგარიშგების მომზადებისა და წარდგენისათვის, რომელიც არ შეიცავს შეცდომით ან 

განზრახ არამართლზომიერი ქმედებით (თაღლითობით) გამოწვეულ არსებით 

უზუსტობებს. 

 



აუდიტის დეპარტამენტი აჭარის ავტონომიურ რესპუბლიკაში 

 აუდიტის ანგარიში 

აუდიტორის პასუხისმგებლობა 
აუდიტის დეპარტამენტი აჭარის ავტონომიურ რესპუბლიკაში პასუხისმგებელია, 

აუდიტის საფუძველზე გამოთქვას მოსაზრება წარმოდგენილ ფინანსურ  

ანგარიშგებაზე. აუდიტი წარიმართა უმაღლესი აუდიტორული ორგანოების 

საერთაშორისო სტანდარტების (ISSAI) შესაბამისად. აღნიშნული სტანდარტებით 

მოითხოვება აუდიტორების მიერ ეთიკის მოთხოვნების დაცვა, აუდიტის დაგეგმვა 

და წარმართვა იმგვარად, რომ მიღებულ იქნეს გონივრული რწმუნება იმის შესახებ, 

შეიცავს თუ არა ფინანსური ანგარიშგება არსებით უზუსტობებს.  

   აუდიტი ითვალისწინებს პროცედურების ჩატარებას აუდიტორული 

მტკიცებულებების მოსაპოვებლად ფინანსურ ანგარიშგებაში ასახული თანხებისა და 

განმარტებითი შენიშვნების შესახებ. პროცედურები შეირჩევა აუდიტორის 

პროფესიული განსჯის საფუძველზე, რაც მოიცავს ფინანსური ანგარიშგების 

არსებითი უზუსტობების რისკების შეფასებას, რომლებიც გამოწვეულია 

თაღლითობით ან შეცდომით. ამ რისკების შეფასების დროს აუდიტორი 

განსაზღვრავს შესაფერისია თუ არა შიდა კონტროლი სამართლიანი და უტყუარი 

ფინანსური ანგარიშგების მომზადებისთვის. შიდა კონტროლის შეფასება მიზნად 

ისახავს მოცემული გარემოებების შესაფერისი აუდიტორული პროცედურების 

დაგეგმვას და არა შიდა კონტროლის ეფექტიანობაზე მოსაზრების გამოთქმას. 

აუდიტი აგრეთვე გულისხმობს ხელმძღვანელობის მიერ გამოყენებული სააღრიცხვო 

პოლიტიკისა და მნიშვნელოვანი სააღრიცხვო შეფასებების მართებულობის 

შეფასებას, ასევე მთლიანად ფინანსური ანგარიშგების წარდგენის შეფასებას. 

   ჩვენს მიერ მოპოვებული აუდიტორული მტკიცებულებები საკმარისი და 

შესაფერისია აუდიტორული მოსაზრების გამოსათქმელად საჭირო საფუძვლის 

შესაქმნელად. 

 

        უპირობო მოსაზრება ფინანსური ანგარიშგების შესახებ 
       ჩვენი აზრით, წარმოდგენილი ფინანსური ანგარიშგება, ყველა არსებითი 

ასპექტის გათვალისწინებით, სამართლიანად ასახავს აჭარის ავტონომიური 

რესპუბლიკის მთავრობის საქვეუწყებო დაწესებულება - საარქივო სამმართველოს  

ფინანსურ მდგომარეობას 2014  წლის 31 დეკემბრის მდგომარეობით, აგრეთვე 

სამმართველოს საქმიანობის ფინანსურ შედეგებსა და ფულადი სახსრების მოძრაობას 

იმ სააღრიცხვო პერიოდისთვის, რომელიც დასრულდა მოცემული თარიღით.  

 



აუდიტის დეპარტამენტი აჭარის ავტონომიურ რესპუბლიკაში 

                   მნიშვნელოვან  საკითხთა ხაზგასმა    

  2014 წლის 10 მარტს აჭარის ავტონომიური რესპუბლიკის მთავრობის 

საქვეუწყებო დაწესებულება - საარქივო სამმართველომ გამოაცხადა ტენდერი 1 

მსუბუქი ავტომანქანის შესყიდვზე. შესყიდვის სავარაუდო ღირებულება 12000 

ლარით განისაზღვრა.  სატენდერო დოკუმენტაციის თანახმად: შესყიდვის ობიექტია  

ავტოსატრანსპორტო საშუალება(ჯიპი), არანაკლებ 2002 წლის გამოშვება (მეორადი), 

ქარხნული, მარცხენა საჭით, ძრავი 2,4, ტიპტრონიკი, ფერი ვერცხლისფერი 

მეტალიკი, კარების რაოდენობა 5, საწვავი-ბენზინი, წამყვანი თვლები 4X4, 

სავარძლების გათბობა, ტყავის სალონით, „ABS“-ით, აირბაგი 4, ალუმინის დისკები, 

ცენტრალური საკეტით, ელ.შუშებით, კლიმატკონტროლით, ლუქით, 

ბორტკომპიუტერით, ჰიდრავლიკა, ცილინდრების რაოდენობა 4, გარბენი არაუმეტეს 

250 000 კილომეტრისა.  აღნიშნული ფორმით ტენდერის გამოცხადება, კერძოდ, 

კონკრეტული მახასიათებლების განსაზღვრა (ძრავის მოცულობა 2.4, ფერი 

ვერცხლისფერი, ალუმინის დისკები), შესყიდვების მართვაში არსებულ ხარვეზებზე 

მიუთითებს და ხელს უშლის სახელმწიფო შესყიდვების  კანონის 2   მიზნების 

მიღწევის შესაძლებლობას, რომელმაც  უნდა უზრუნველყოს ფულადი სახსრების 

რაციონალური ხარჯვა და ჯანსაღი კონკურენცია.   

 საარქივო სამმართველოს მიერ მოწოდებული მონაცემებით ირკვევა, რომ 

სამმართველოს ბალანსზე რიცხულ  ავტომანქანას (Mitsubishi Outlander სახელმწიფო 

ნომრით OLO-537) ერთჯერადად  შევსებული აქვს საწვავის ავზი 75 ლიტრის 

ოდენობით, თუმცა ანალოგიური ავტომანქანის საწვავის ავზის მოცულობა 3  

შედარებით ნაკლებია. აღნიშნული საბიუჯეტო რესურსების მართვასთან 

დაკავშირებულ ხარვეზებზე მიუთითებს.  

 საარქივო სამმართველოს შენობის რემონტის შედეგად მიღებული მასალების 

(ჯართის) ჩამომწერი საინვენტარიზაციო კომისის მიერ მომზადებული დასკვნების4 

თანახმად, საარქივო სამმართველოს ადმინისტრაციის შენობის  სახურავის დაშლის 

შედეგად  მიღებული  ალუმინის გოფრირებული მეორადი  ფურცლების,  

სავარაუდოდ  190 ცალის წონა, 850 კილოგრამით განისაზღვრა (ზომით 1მx2მ, 

სისიქით 0,8მმ).  2015 წლის 9 თებერვალს აუდიტორთა ჯგუფმა,  სამმართველოს 

თანამშრომლებთან ერთად განახორციელა სამმართველოს ბალანსზე რიცხული 

სასაქონლო-მატერიალური ფასეულობების შერჩევითი დათვალიერება 5 , რითაც  

                                                           
1
   Spa 140005621 

2
  ,,სახელმწიფო შესყიდვების შესახებ“ საქართველოს კანონის  მე-2 მუხლის ,,ა“ და ,,ბ“ პუნქტი. 

3
  www.autonet.ru/auto/ttx/mitsubishi/outlander/274612 

4  2014 წლის 6 და 8 ოქტომბრის N01-19/871, N01-19/882, მოხსენებითი ბარათები  და შპს ,,დანი-აუდიტი“ს დასკვნა                

    23.01.2014წ 
5
  09.02.2015წლის  დათვალიერების ოქმი. 

დადგინდა, რომ სამმართველოს საწყობში დასაწყობებული 198 ცალი ალუმინის 

მეორადი გოფრირებული ფურცლები (ზომით1მx2მ სისიქით 0,8მმ),  ერთეული 

წონა (საკონტროლო აწონვის შედეგად) შეადგენს 6 კილოგრამს, რაც ჯამში 

(198x6=1188) არაუმეტეს 338 კილოგრამით  შეუსაბამოა კომისიის  დასკვნებში 

მითითებულ მონაცემებზე.   

   

ბიუჯეტის შედგენა-შესრულების მდგომარეობა 
აჭარის ავტონომიური რესპუბლიკის 2014 წლის რესპუბლიკური ბიუჯეტით6 

საარქივო სამმართველოს სრული დაფინანსება განისაზღვრა 1 707 500 ათასი ლარით. 

ბიუჯეტში განხორციელებული ცვლილებების შედეგად, სამმართველოს 

დაფინანსების მოცულობა არ შეცვლილა.  

 

ბიუჯეტის ასიგნებების მუხლობრივი გადანაწილება და საკასო შესრულება 

მოცემულია ცხრილის სახით: 

 

დასახელება 

 2014 წლის 

დამტკიცებული 

გეგმა 

2014 წლის 

დაზუსტებული 

გეგმა 

2014 წლის გადახდა 

(საკასო შესრულება) 

 2014 წლის 

დაზუსტებული 

ბიუჯეტის  

შესრულების % 

საარქივო სამმართველო 1 707  500 1 707 500 1 707 318 99.9 

ხარჯები 1 659 500 1 650 886 1  650 886 100 

შრომის ანაზღაურება 1 401 700 1 389 361  1 389 361  100 

საქონელი და მომსახურება 257 800 256 844 256 844  100 

სოციალური 

უზრუნველყოფა 
0 2918  2918 100 

სხვა ხარჯები 0 1763 1763 100 

არაფინანსური აქტივები 48 000  56 614   56 432  99.6 

ვალდებულებები  0   0 0 0 

 

 

 

 

 

                                                           
6  აჭარის ავტონომიური რესპუბლიკის კანონი „აჭარის ავტონომიური რესპუბლიკის 2014 წლის რესპუბლიკური   

    ბიუჯეტის შესახებ“ (ვებგვერდი, 24/12/2013. სარეგისტრაციო კოდი 190040000.30.056.016038) 

სხვაობა 2014 წლის საკასო და ფაქტობრივ ხარჯებს შორის 

2014 წელს გაწეულ საკასო და ფაქტობრივ ხარჯებს  შორის სხვაობა მოცემულია 

ცხრილის სახით: 

 

N დასახელება საკასო ხარჯი ფაქტიური ხარჯი 

გადახრა ფაქტიურ 

ხარჯსა და საკასო ხარჯს 

შორის 

1 შრომის ანაზღაურება 1 389 361 1 389 361 0 

2 
შტატგარეშე  მომუშავეთა 

ანაზღაურება 
 71 446 71 446 0 

3 მივლინება 7 500 7 500 0 

4 ოფისის ხარჯები 76 428  78 482 2 054 

5 წარმომადგენლობითი ხარჯები 2000 2000 0 

 

რბილი ინვენტარისა  და 

უნიფორმის შეძენის დაპირადი 

ჰიგიენასთან დაკავშირებული 

ხარჯები  

550 550 0 

6 ტრანსპორტის ხარჯები 16 000 16 000 0 

8 
სხვა დანარჩენი საქონელი და 

მომსახურეობა 
82 920 82  920 0 

9 სოციალური უზრუნველყოფა 2918 2918 0 

 სხვა ხარჯები 1 763  1 763  0 

  სულ: 1 650 886 1652 940   

  
ოფისის ხარჯების მუხლში არსებული სხვაობა 2 054 ლარი,  განაპირობა 2014 

წლის 1 იანვრის მდგომარეობით  არსებული მარაგების ნაშთის ხარჯვამ, ხოლო 12 

962 ლარი წარმოადგენს ძირითადი კაპიტალის მოხმარებას. 

 

            შრომის ანაზღაურება 

       სამმართველოს შრომის ანაზღაურების დამტკიცებულმა და დაზუსტებულმა 

ბიუჯეტმა შეადგინა 1 389 361 ლარი, საკასო ხარჯმა 1 389 361  ლარი (დამტკიცებული 

და დაზუსტებული ბიუჯეტის 100%), საიდანაც თანამდებობრივი სარგოს სახით 

გახარჯულია 823 218 ლარი, ხოლო პრემიის სახით 566 143 ლარი. გაცემული პრემია 

მთლიანი შრომის ანაზღაურების 40,5%-ია, ხოლო თანამდებობრივი სარგოს 67,6%. 

პრემია გაცემულია ყოველთვიურად, გარდა ოქტომბრის თვისა, თითოეულ 

თანამშრომელზე ძირითადად თანამდებობრივი სარგოს 50%-ის ან/და 100%-ის 

ოდენობით. თვეების მიხედვით ინფორმაცია წარმოდგენილია დიაგრამის სახით: 

 საპრემიო ბრძანების პუნქტებს შორის არსებული შეუსაბამობის შედეგად, რიგ 

შემთხვევებში გაცემული პრემიის ოდენობა მეტია ან ნაკლებია ბრძანებით 

გასაზღვრულ საპრემიო პროცენტულ  მაჩვენებელთან მიმართებაში. მაგალითად, 

საარქივო სამმართველოს უფროსის 2014 წლის 17 ივლისის N42  ბრძანების პირველი 

პუნქტის თანახმად, ივლისის თვის გასაცემი პრემია  სახელფასო  სარგოს 50%-ით 

განისაზღვრა, თუმცა  ამავე ბრძანების მე-2  პუქტით განსაზღვრული დანართით 

ირკვევა, რომ გაცემული პრემიის ოდენობა მეტია ან ნაკლებია ბრძანების პირველი 

პუნქტით განსაზღვრულ პროცენტულ მაჩვენებელთან.     

 2014 წლის იანვრის თვეში   ერთ შემთხვევაში თანამდებობრივ სარგოსთან 

ერთად თანმშრომელზე  გაცემულია დამატებით 1250 ლარი. აუდიტის პერიოდში 

წარმოდგენლი ინფორმაციით7 ირკვევა, რომ აღნიშნული განაცემი წარმოადგენს 2014 

წლის თებერვლის თვის საშვებულებო ანაზღაურებას, თუმცა შვებულებასთან 

დაკავშირებით შესაბამისი ბრძანება აუდიტის პერიოდში ვერ იქნა წარმოდგენილი8. 

აღნიშნულიდან გამომდინარე განაცემი წარმოადგენს შრომითი გასამრჯელოს 

(ხელფასი) წინასწარ გაცემას, რაც შეუსაბამოა “ბიუჯეტების დაფინანსებაზე მყოფი 

ორგანიზაციების ბუღალტრული აღრიცხვის შესახებ” ინსტრუქციის დამტკიცების 

თაობაზე საქართველოს ფინანსთა მინისტრის 2007 წლის 28 დეკემბრის N 1321 

ბრძანების მე-9 მუხლის 1-ლი პუნქტის,     მე-13 მუხლის 32-ე პუნქტის, მე-14 

მუხლის 22-ე პუნქტის  მოთხოვნებთან.    

                                                           
7
   04.03.2015წ ინფორმაცია. 

8   განაცემი 1250 ლარი დაქვითულია 2014 წლის თებერვლის თვის შრომის ანაზღაურებიდან. 2015წლის   N 01-

24/52 და 20.02. ცნობები.    

33799 34418 

69872 68825 

33027 

45945 

31817 

68521 

39831 

0 

70085 70003 

  საანგარიშო პერიოდში 8  შემთხვევაში ქ. თბილისში მივლინებისათვის 9 

გაწეულია 913 ლარის საკასო და 1092 ლარის ფაქტობრივი ხარჯი. მივლინების 

მიზანს ყველა შემთხვევაში წარმოადგენდა შპს ,,ლუკოილ ჯორჯიასთან“ საწვავის 

მიწოდებაზე ხელშეკრულების დამოწმება. იმ პირობებში, როცა სამმართველოს შპს 

,,საქართველოს ფოსტასთან“ 10  გაფორმებული აქვს ხელშეკრულება საფოსტო და 

საკურიერო მომსახურებაზე,  საარქივო სამმართველოს თანამშრომლების მივლინება 

ქ. თბილისში მხოლოდ ხელშეკრულების დამოწმებისათვის,  საბიუჯეტო სახსრების 

არაეკონომიურ ხარჯვაზე მიუთითებს.  

 

      აუდიტის გასაჩივრების წესი 

           ზ საქართველოს მოქმედი კანონმდებლობის თანახმად, აუდიტის ანგარიში 

ჩაბარებიდან 20 დღის ვადაში შეიძლება გასაჩივრდეს მხოლოდ საქართველოს 

სახელმწიფო აუდიტის სამსახურში. 

 

 

ზვიად  ვარშალომიძე    

             /აუდიტორი, ჯგუფის ხელმძღვანელი/ 

              

             გურანდა გვაზავა 

              /აუდიტორი/ 

   

  

             რამაზ დიასამიძე 

             /აუდიტორ ასისტენტი/                                                                                        

 

              

                   19.03.2015 წელი. 

 

 

 

                                                           
9
 საარქივოს სამმართველოს უფროსის 2014 წლის 21.01. N9;  05.02. N17;  27.03. N21, N24;  30.04. N31;  02.06. N45; 

01.12. N244;  25.12. N267 ბრძანებები. 
10 04.01.2013 წლის N1 ხელშეკრულება, 02.20. 2014 წლის ცნობა. 

 ბუღალტრული ანგარიშგების ფორმები

